
Erindi til Fræðsluráðs Hafnarfjarðarbæjar 

Þann 17. Janúar síðastliðinn frumsýndi 

Gaflaraleikhúsið leikritið Hvítt (White á 

frummálinu)  í Apótekinu í Hafnarborg.  Verkið sem 

var frumsýnt á Edinborgarhátíðinni árið 2010  

kemur frá Catherine Wheels barnaleikhúsinu í 

Skotlandi. Hvítt hefur hlotið fjölda viðurkenninga 

og verið sýnt um allan heim. Það er þó núna í fyrsta 

skipti sýnt með kvenleikurum og í samvinnu við 

listasafn, en það hefur verið draumur höfundanna.  

Verkið fjallar á léttan og fróðlegan hátt um undur 

fjölbreytileikans og hentar vel börnum á öllum 

aldri.   

Góður vinskapur Virginiu Gillard við höfund verksins  Andy Manley gerði okkur kleyft að fá sýningarétt  á 

Íslandi á hóflegu verði og okkar eigin Gunnar Helgason leikstýrir. Virginia og María Pálsdóttir leika síðan 

hlutverk þeirra Krumpu og Bómullar af stakri snilld og Sæmundur Andrésson hefur smíðað fallegustu 

leikmynd á Íslandi og Alda Sigurðardóttir saumar undurfagra búninga.  

Það er skemmst frá því að segja að verkið hefur slegið í gegn og hefur hlotið einróma lof gagnrýnenda og 

er uppselt á sýningar út febrúar.  Sýningunni hefur einnig verið boðið að á alþjóðlega leiklistarhátíð 

Assitej (alþjóðasamtaka leikhúsa fyrir unga áhorfendur) sem verður haldin á Barnamenningarhátíð í 

Reykjavík í apríl.  

 

Það var ætlun  leikhússins að bjóða upp á sérstakar sýningar fyrir leikskólanna í Hafnarfirði á mánudags- 

og miðvikudagsmorgnum í mars og apríl.  Ætlunin var að hópar úr leikskólunum kæmu gangandi eða 

með Strætó i Hafnarborg færu á leiksýninguna og að henni lokinni myndi Hafnarborg bjóða þeim í 

rannsóknarferð með vasaljós um sýningar safnsins.  Það kom því miður í ljós að leikskólarnir hér í 

Hafnarfirði hafa ekki fjárhagslegt bolmagn til að fara með nemendur á leiksýninguna og því miður getum 

við ekki boðið þeim að koma endurgjaldslaust. Það verður þó að nefna að fjárhagslegur stuðningur frá 

Hafnarfjarðarbæ og Menntamálaráðuneytinu gerði það kleyft að framleiða sýninguna.  

Kostnaðurinn við hverja sýningu er um 100.000 krónur og innifalið í því verði eru laun leikara, 

tæknimanns, tækjaleiga, leiga og gjald vegna höfundar- og sýningarréttar.  

Okkur langar mikið til að gera leikskólum bæjarins kleyft að koma með börnin á sýninguna og viljum  því 

að bjóða Fræðsluráði að kaupa 16 sýningar á kostnaðarverði eða eina sýningu fyrir hvern leikskóla 

bæjarins . 

 

Með bestu kveðju 

Lárus Vilhjálmsson 

Framkvæmdastjóri Gaflaraleikhússins 


